
Kashisthitan Panchavinayakapujopadesham

ಕಾಶೀಸ್ಥಿತಾನ್ ಪಂಚವಿನಾಯಕಪೂಜೋಪದೇಶಂ

- ಶಿವಪಾರ್ವತೀಸಂವಾದೇ -

ಪೂಜನೀಯಾಃ ಪ್ರಯತ್ನೇನ ಸರ್ವಥಾಮೋದಕಪ್ರಿಯಾಃ .
ಶಿವಪ್ರೀತಿಕರಾ ನಿತ್ಯಂ ಶುದ್ಧಾಃ ಪಂಚವಿನಾಯಕಾಃ .. 83..
ಕ್ಷಿಪ್ರಸಿದ್ಧಿಕರಂ ಕ್ಷಿಪ್ರಂ ಗಣೇಶಂ ಸುರವಂದಿತಂ .

ಸಂಪೂಜ್ಯ ಪೂರ್ವವತ್ಸಮ್ಯಗ್ಜಗದೀಶಂ ವಿನಾಯಕಂ .. 84..

ಆಶಾವಿನಾಯಕಂ ಸಮ್ಯಕ್ಪೂಜಯಿತ್ವಾ ತತಃ ಪರಂ .

ಅರ್ಕವಿಘ್ನೇಶ್ವರಂ(ರಃ)ಸಮ್ಯಕ್ಪೂಜನೀಯಃ ಪ್ರಯತ್ನತಃ .. 85..
ಪೂರ್ವವತ್ಪೂಜಯಿತ್ವಾ ತು ತತ್ರ ಸಿದ್ಧಿವಿನಾಯಕಂ .

ಪೂಜನೀಯಸ್ತತಃ ಸಮ್ಯಕ್ ಚಿಂತಾಮಣಿವಿನಾಯಕಃ .. 86..
ಸೇನಾವಿನಾಯಕೋಽಪ್ಯೇವಂ ಸಂಪೂಜ್ಯ ತದನಂತರಂ .

ದುರ್ಗಾವಿನಾಯಕಸ್ಯಾಪಿ ಪೂಜಾ ಕಾರ್ಯಾ ತತಃ ಪರಂ .. 87..

ಏವಂ ಸಂಪೂಜ್ಯ ವಿಧಿವದ್ಭಕ್ತಿಶ್ರದ್ಧಾಸಮನ್ವಿತೈಃ .
ಶೈವಾಃ ಶಂಕರತತ್ತ್ವಜ್ಞಾ ಭೋಜನೀಯಾಃ ಪ್ರಯತ್ನತಃ .. 88..
ಏವಂ ಸಂಪೂಜಿತಾಃ ಸಮ್ಯಕ್ಪ್ರೀತಾಸ್ತೇ ಗಣನಾಯಕಾಃ .
ಕಾಶೀವಾಸಂ ಪ್ರಯಚ್ಛಂತ್ತಿ ನಿರ್ವಿಘ್ನೇನೈವ ಸಾದರಂ .. 89..

ಆಜ್ಯೇನ ಕಾಪಿಲೇನೈವ ಸಾರ್ಧಲಕ್ಷತ್ರಯಾಹುತೀಃ .
ಹುತ್ವೈತನ್ನಾಭಿಃ ಸಮ್ಯಕ್ಸರ್ವವಿದ್ಯಾಧಿಪೋ ಭವೇತ್ .. 90..

ಏತಾನಿ ದಿವ್ಯನಾಮಾನಿ ಪ್ರತಿವಾಸರಮಾದರಾತ್ .

ಪಠಿತ್ವಾ ಗಣನಾಥಸ್ಯ ಪೂಜಾ ಕಾರ್ಯಾ ಪ್ರಯತ್ನತಃ .. 91..
ಯಸ್ಯ ಕಸ್ಯಾಪಿ ಸಂತುಷ್ಟೋ ಗಣಪಃ ಸರ್ವಸಿದ್ಧಿದಃ .
ಅತ ಏವ ಸದಾ ಪೂಜ್ಯೋ ಗಣನಾಥೋ ವಿಚಕ್ಷಣೈಃ .. 92..
ಗಣೇಶಾದಪರೋ ಲೋಕೇ ವಿಘ್ನಹರ್ತಾ ನ ವಿದ್ಯತೇ .

ತಸ್ಮಾದನ್ವಹಮಾರಾಧ್ಯೋ ಗಣೇಶಃ ಸರ್ವಸಿದ್ಧಿದಃ .. 93..
ಕಾಶೀನಿವಾಸಸಿಧ್ಯರ್ಥಂ ವಿಷ್ಣುನಾ ಪೂಜಿತಃ ಪುರಾ .

ಪುರಾ ವಿಘ್ನೇಶ್ವರಃ ಸಮ್ಯಕ್ಪೂಜಿತೋ ದಂಡಪಾಣಿನಾ .. 94..

ಕಾರ್ಕೋಟಕೇಣ ನಾಗೇನ ಗಣೇಶ ಪೂಜಿತಃ ಪುರಾ .

ಕಾಶೀಸ್ಥಿತಾನ್ ಪಂಚವಿನಾಯಕಪೂಜೋಪದೇಶಂ

ಶೇಷೇಣ ಪೂಜಿತಃ ಪೂರ್ವಂ ಗಣೇಶಃ ಸಿದ್ಧಿದಾಯಕಃ .. 95..
ಕಾಶೀಯಾತ್ರಾರ್ಥಮುದ್ಯುಕ್ತೋ ವಿಧಿರ್ವಿಘ್ನಕುಲಾಕುಲಃ .
ಪೂಜಯಾಮಾಸ ವಿಘ್ನೇಶಂ ವಿಧಿವದ್ಭಕ್ತಿಪೂರ್ವಕಂ .. 96..

ಸೂರ್ಯೇಣಾಭ್ಯರ್ಚಿತಂ ಪೂರ್ವಂ ಚಂದ್ರೇಣೇಂದ್ರೇಣ ಚ ಪ್ರಿಯೇ .

ದೇವೈರನ್ಯೈಶ್ಚ ವಿಧಿವತ್ಪೂಜಿತೋ ಗಣನಾಯಕಃ .. 97..
ಮರ್ತ್ಯಾನಾಮಮರಾಣಾಂ ಚ ಮುನೀನಾಂ ಚ ವರಾನನೇ .

ನ ಸಿಧ್ಯಂತ್ಯೇವ ಕಾರ್ಯಾಣಿ ಗಣೇಶಾಭ್ಯರ್ಚನಂ ವಿನಾ .. 98..

.. ಇತಿ ಶಿವರಹಸ್ಯಾಂತರ್ಗತೇ ಕಾಶೀಸ್ಥಿತಾನ್ ಪಂಚವಿನಾಯಕಪೂಜೋಪದೇಶಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 12 . 83-98..

- .. shrIshivarahasyam . ugrAkhyaH saptamAMshaH . adhyAyaH 12 . 83-98..

Notes:

Śiva ಶಿವ tells Pārvatī ಪಾರ್ವತೀ about the importance of worshiping Pañcavināyaka-

s ಪಂಚವಿನಾಯಕಾಃ of Kaśī ಕಾಶೀ; viz., Arkavighneśvara ಅರ್ಕವಿಘ್ನೇಶ್ವರ,

Āśāvināyaka ಆಶಾವಿನಾಯಕ, Siddhivināyaka ಸಿದ್ಧಿವಿನಾಯಕ, Senāvināyaka

ಸೇನಾವಿನಾಯಕ, Durgāvināyakaದುರ್ಗಾವಿನಾಯಕ.
Kaśī ಕಾಶೀ harbors several TīrthaKṣetra ತೀರ್ಥಕ್ಷೇತ್ರ that are outlined in ŚivaRahasyam

saptāṃśaḥ ಶಿವರಹಸ್ಯಂ ಸಪ್ತಾಂಶಃ.

